
Dita e Patriotizmit, 2007 
 
Proklamatë nga Presidenti i Shteteve të Bashkuara të Amerikës  
 
11 shtatori i vitit 2001 ishte moment vendosës në historinë e Amerikës.  Në atë ditë të 
tmershme, kombi ynë u gjet ballë për ballë me të keqen kur 19 njerëz brutalisht na 
sulmuan dhe pa mëshirë vranë  njerëz nga të gjitha racat, kombet dhe fetë.  Në Ditën e 
Patriotizmit, ne i kujtojmë viktimat e pafajshme, dhe u bëjmë homazhe zjarrëfikësve të 
guximshëm, oficerëve të policisë, personelit për emergjencë dhe qytetarëve të rëndomtë 
të cilët e rrezikuan jetën e tyre që të tjerët të mund të jetojnë. Pas sulmeve të 11 shtatorit, 
Amerika vendosi t’i sulmojë armiqët, pa bërë dallim mes terroristëve dhe atyre që i 
strehojnë dhe i përmbajnë ata. Të gjithë amerikanët u shprehin respekt burrave dhe grave 
vetëmohues të forcave tona të armatosura, anëtarëve të dedikuar të sigurisë sonë publike, 
policisë dhe shërbimeve për zbulim, si dhe mijëra të tjerë të cilët punojnë çdo ditë për t’i 
mbrojtur vendin dhe lirinë tonë, dhe për të parandaluar sulme në të ardhmen. Burimi i 
fuqisë së Amerikës është shpirti i popullit tone, dhe gjashtë vjet më parë amerikanët u 
erdhën në ndihmë bashkëqytetarëve të cilët kishin nevojë për ndihmë.  Në Ditën e 
Patriotizmit, ne lutemi për ata të cilët kanë humbur jetën dhe familjet e tyre. Bëhemi 
vullnetarë për t’u ndihmuar të tjerëve dhe shprehim mëshirën tonë të vazhdueshme për 
qytetarët tonë. Në këtë përvjetor, ne përsëri dedikohemi në vendosjen e bazave të paqes 
me besim në misionin tonë dhe jetesën tonë të lirë.  
Me një rezolutë të përbashkët të aprovuar më 18 dhjetor 2001 (Ligji publik 107 – 89), 
Kongresi e shpalli 11 shtatorin si përvjetor të “Ditës së Patriotizmit”.   
 
SI RJEDHIM, UNË, GEORGE W. BUSH, kryetar i Shteteve të Bashkuara të Amerikës, e 
shpall 11 shtatorin 2007 si Ditë të Patriotizmit. U bëj thirje guvernatorëve të Shteteve të 
Bashkuara dhe Komonveltit të Porto Rikos, poashtu edhe zyrtarëve përkatës të të gjitha 
njësivë shtetërore, të japin urdhër që flamujt të vendosen në gjysmë shtizë ne Ditën e 
Patriotizmit. Poashtu i bëj thirje popullit të Shteteve të Bashkuara ta shënojnë Ditën e 
Patriotizmit me ceremoni adekuate, aktivitete dhe shërbime përkujtimore, ta ngrejnë 
flamurin në gjysmë shtizë në shtëpitë e tyre në atë ditë, dhe të mbajnë një minutë heshtje 
me fillim në ora 8:46 me orën lindore, në nder të amerikanëve të pafajshëm dhe njerëz 
nga e gjithë bota të cilët e humbën jetën në sulmet terroriste më 11 shtator, 2001. 

